
				এই পাতাটির মুদ্রণ সংশোধন করা প্রয়োজন। 
আমার বোম্বাই প্রবাস - '; సిసి
হইতেই তাহীদের বশীকরণ চেষ্ট প্রবর্ত্তিত হয় এবং তঁtহার পৌত্র সাঙ্গাজিহানের
রাজত্বকালে আহমদনগর মোগল-রাজ্যভুক্ত হয়।
বোম্বায়ে যখন ইংরাজ-অধিকার স্থাপন হয়, বিজাপুর ও গলকও। তখনও স্বাধীন। সম্রাট ঔরঙ্গজীব তাহদের বশীকরণ মন্ত্রণা করিয়া অনেক চেষ্টায় সেই রাজ্যদ্বয়কে দিল্লীসাৎ করেন। ১৫ই অক্টোবর ১৬১৫ সালে বিজাপুর, এবং বর্ষেক পরে গলকগু। মোগল-রাজ্যভুক্ত হয়, এইরূপ রাজ্যবিস্তারই মোগলরাজের অধঃপতনের কারণ হইল। মুসলমানদেব যুদ্ধবিগ্রহের মধ্যে মহারাষ্ট্রীরা মস্তক তুলিয়া উঠিবার সন্ধান পাইল। যদি দক্ষিণে মুসলমান-বাজ্য সকল অক্ষুণ্ণ থাকিত তাহা হইলে হিন্দুরাজ্য পুনর্জীবিত হইয়৷ উঠিত কি না সন্দেহ —ভারতের ইতিহাস হয়ত আর এক ধরণে সংগঠিত হইত। ঔরঙ্গজীবের মৃত্যুর সঙ্গে সঙ্গে মোগল-সাম্রাজ্য আত্মরক্ষায় অসমর্থ হইয়া ভগ্নদশা প্রাপ্ত হইল । এদিকে মোগল-স্বর্য্য অস্তোন্মুখ, ওদিকে কোথা হইতে কালমেঘ উঠিয়া অল্পকাল মধ্যে দিগ্বিদিকৃ আচ্ছন্ন করিয়া ফেলিল ।
শিবাজী ভোঁসলে
ঐ কালমেঘ শিবাজী ভোসলে। শিবাজী একজন অসাধারণ প্রতিভাসম্পন্ন বীর পুরুষ ছিলেন। তাহার জীবনবৃত্ত উপন্যাসের মত মনোহারী। উহাকে ছাড়িয়া দিলে মহারাষ্ট্র ইতিহাস অসম্পূর্ণ থাকে। তাহকে দেখিতে মধ্যমাকৃতি কিন্তু সুগঠন ও গৌরবর্ণ-লক্ষ্যভেদী জল জল চক্ষু, কলম ধরিতে জানেন না কিন্তু সকল প্রকার শস্ত্রচালনায় বিলক্ষণ মজবুত, তীক্ষবুদ্ধি, দূরদর্শী, দৃঢ়প্রতিজ্ঞ ও অধ্যবসায়পূর্ণ, উপায়ের খনি, ধূর্ত্তচূড়ামণি। তাছার গ্রগাঢ় মাতৃভক্তি ছিল, জননীর চরণধুলি ও আশীর্ব্বাদ না লইয়া তিনি কোন মহৎ কর্ম্মে প্রবৃত্ত হইতেন না।
তাহার পিতা সাহাজী বিজাপুব সুলতানের অধীনে জায়গীরদার ছিলেন। পুর্ণায় তাহার জায়গীর, তথায় দাদাজী কোণ্ডু নামক আচার্য্যের হস্তে শিবাজীর শিক্ষার ভার সন্ন্যস্ত হইল। কিন্তু সেই দুর্দ্দান্ত বালকের উপর দ্রোণাচার্য্যের শাসন কতদিন খাটে ? মাওলী বংশীয় চাষার দল তাহার সঙ্গী- লুটপাট ডাকাতি শিকার এই সকল কাজেই তাহার বিশেষ উৎসাহ। থর্ব্বকায় অথচ দৃঢ়িষ্ঠ বলিষ্ঠ মাওলীদের হস্তে অস্ত্র দিয়৷ শিবাজী তাঁহাদের মধ্য হইতে রামের বানরসৈন্তবং সৈন্ত প্রস্তুত করিলেন । পাছাড়ে দেশে তাহার জন্ম—পশ্চিমঘাট অঞ্চলে যে সকল প্রকৃতিগঠিত দুর্গ আছে তাহ একে একে হস্তগত করিতে লাগিলেন। পাহাড় দুর্গে তাহার বাস, লুটের মাল হইতে র্তাহার ভাগুর সদাই পূর্ণ। যখন যেমন সুবিধা-কখন বিজাপুরের পক্ষ হইয়া মোগলের

